
Тема: Авазлар һәм хәрефләрне гомумиләштереп кабатлау.
Максат:
1. Белем бирү. Авазлар һәм хәрефләр турында алган белемнәрне гомумиләштереп кабатлау, белем һәм күнекмәләрне ныгыту, фонетик анализ ясау.
2. Үстерү. Алган белемнәрне гамәлдә куллана белү күнекмәләре, сөйләм телен, парларда, төркемдә һәм мөстәкыйль эшчәнлекне үстерү.
3. Тәрбияләү. Туган телне өйрәнүгә кызыксыну уяту, ихтыяр көче тәрбияләү.

Планлаштырылган нәтиҗәләр:
Предмет буенча УГГ: Аваз һәм хәрефләрне дөрес әйтү, язу үзенчәлекләрен билгели белү.
Танып белү УУГ: укыган текстны аңлау һәм төп идея-темасын билгели белү.
Коммуникатив УУГ: күршең белән хезмәттәшлек итү, тыңлый һәм аралаша белү.
Регулятив УУГ: аваз-хәреф анализын ясый, нәтиҗә ясый белү.
Шәхси УУГ: үз эшчәнлегенең нәтиҗәләрен яхшыртуга ихтыяҗ формалаштыру.
Дәрес тибы: Белемнәрне гомумиләштерү һәм системалаштыру, ягъни кабатлау-йомгаклау дәресе.
Методлары: тикшерү, гомумиләштерү, әңгәмә, күнегүләр, тестлар эшләү.
Төп төшенчәләр: аваз, хәреф, калын, нечкә, яңгырау, саңгырау, сузык, тартык, иҗек, басым.
Дәреслек: Татар теле: рус телендә башл. гомуми белем бирү мәкт. 2 нче сыйныфы өчен д-лек (татар балалары өчен)/ Ф.Ф.Харисов, Ч.М.Харисова, Е.А. Панова. – Казан: “Мәгариф-Вакыт” нәшр., 2013.
Җиһазлау: Дәреслек, тест, презентация, мультимедиа.
Предметара бәйләнеш: рус теле, әдәби уку.

Дәреснең технологик картасы:

	Дәрес
этаплары
	Укытучы эшчәнлеге
	Укучы эшчәнлеге
	Универсаль уку гамәлләре (УГГ)

	I. Оештыру, 
мотивлаштыру
	Исәнләшү. Уңай психологик халәт тудыру.
- Исәнмесез, саумысез, укучылар!
- Исәнмесез, саумысез!
- Кәефләрегез ничек соң?
- Кояшлы иртә кебек. 
Татар телен, әнкәм телен 
Өйрәнергә дип килдек.
	Исәнләшү. Дәрескә әзер икәнлекләрен күрсәтү.
	КУУГ: классташлар
һәм укытучы белән уку эшчәнлеген оештыруда
хезмәттәшлек итү.
ШУУГ: үзмаксат кую 

	II. Актуальләш-терү, уку максатын билгеләү
	- Укучылар, тактага карыйк әле. Табышмакларның җавапларын табыйк.
Табышмаклар.
Алфавитта урнашканнар
Билгеле бер тәртиптә.
Танып, укып язарга
Өйрәтәләр мәктәптә. 
 (хәреф)
Игътибар белән тыңлагыз!
Без аларны күрмибез.
Монысы сузык, бу тартык дип,
Өйрәнеп төркемлибез.
[bookmark: _GoBack](аваз)
-Укучылар, әйтегез әле, без бүген дәрестә нәрсә турында сөйләшербез?
Слайд 1.
- Бик дөрес. Без бүген авазлар һәм хәрефләр буенча алган белемнәребезне искә төшерербез.
	


Укучылар табышмакларның җавапларын табалар.

- Хәреф.




- Аваз.




- Авазлар һәм хәрефләр турында.
	ТБУУГ: алган белемнәрне кулланып, сорауларга җавап бирү, дәрескә максат кую.
КУУГ:башкаларның фикерләрен тыңлый белү, коллектив фикер алышуда катнашу.










	III. Белемнәрне гомумиләштерү һәм системалаштыру
	Сорауларга җаваплар бирү.
Слайд 2-17.
- Татар телендә ничә хәреф?
- Рус телендә булмаган хәрефләрне атагыз.
- Кайсы хәрефнең баш хәрефе юк?
- Авазлар һәм хәрефләрнең аермасы нәрсәдә?
- Авазлар нинди төркемнәргә бүленә?
- Сузык авазлар ниндиләргә бүленә?
- Тартык авазлар ниди төркемнәргә бүленә?
- Сүзләрне иҗекләргә ничек бүләбез?
- Сүзләрнең калынлыгын, нечкәлеген ничек билгелибез?
- [ а ] авазы татар телендә нинди әйтелешле?
- О о, Ө ө хәрефләренең язылу кагыйдәләрен әйтегез.
- Э э – Е е хәрефләренең язылу кагыйдәләрен искә төшерик.
- К к, Г г хәрефләре нинди авазларны белдерә?
- В в хәрефе нинди авазлар белдерә?
- Кайсы хәрефләр 2 аваз кушылмасын белдерәләр?
- Кайсы хәрефләр рус теленнән кергән сүзләрдә генә кулланылалар?
- Сүзләрдә ъ, ь билгеләре ни өчен кулланыла? 
Нәтиҗә ясау.
	Укучылар сорауларга җаваплар бирәләр.
	ПБУУГ: фонетика буенча алган белемнәрне гомумиләштереп күзаллау.
КУУГ: Бәйләнешле сөйләм телен, мөстәкыйль фикерләү сәләтен үстерү.

	Ял минуты
	- Ял итеп алыйк әле!
Укучылар, түгәрәккә басып, музыка астында бииләр. Музыка туктагач, әйтелгән сүздә ничә аваз яки хәреф, иҗек санынча парлашалар.
- Куян сүзендә ничә хәреф?
- Яшь сүзендә ничә аваз?
- Күгәрчен сүзендә ничә иҗек?
- Төньяк сүзендә ничә аваз?
- Өй сүзендә ничә иҗек?
- Ю сүзендә ничә аваз?
	Сүзләрдәге аваз, хәреф, иҗек санынча буенча парлашу
	

	IV. Белем һәм осталыкларны яңа ситуациядә куллану
	Дәреслек белән эш.
50 күнегү, 38 бит.
Шигырьне сәнгатьле уку. 
-Укучылар, шигырьдә нәрсә турында сүз бара?
Җавапларны тыңлау.
- Сез дә өстәл янына ашарга утырганда кулларыгызны юасызмы?
- Мәктәптә ашханәгә кергәндә дә юасызмы?
- Кулларны тагын кайчан юасыз?
- Әгәр кулларны юмасаң нәрсә була?
- Бик яхшы. Хәзер сүзләргә аваз-хәреф анализы ясап китик. 
- Дәфтәрләрне ачабыз, числоны ясабыз. Матур, пөхтә язабыз.
Битебез, юынгач сүзләренә аваз-хәреф анализны тактада ясыйлар.
Нәтиҗә ясау.
	Текст эчтәлеге буенча парларда диалогик сөйләм.
	ТБУУГ: укыган текстны аңлау һәм тө тема-идеясен билгели белү.
РУУГ: төркемнәрдә бергәләп эшләү күнекмәләрен, тапкырлык, зирәклекләрен,
активлыкларын үстерү.

	V. Үзләштерү дәрәҗәсен тикшерү
	- Укучылар, ә хәзер без авазлар һәм хәрефләр бүлеге буенча алган белемнәребезне тест ярдәмендә тикшерербез. (Тест тарату). Барлыгы 6 сорау, һәр сорауда 2 җавап, сез бары тик бер генә дөрес җавапны билгелисез.
Тест.
1. Нечкә сузыклар кайсы рәттә?
а). [а],[о],[у],[ы]
б). [ә],[ө],[ү],[э],[и]
2. Калын сүзне табарга:
а). үрдәк
б). урман
3. Авазлар саны хәреф саныннан күбрәк булган сүзне билгеләргә:
а). кояш
б). бүре
4. Иҗеккә дөрес бүленгән сүзне күрсәтегез:
а). уку-чы
б). у-кы-ту-чы
5. Кайсы сүздә ь хәрефе языла?
а). табигат...
б). иг…лан
6. Кайсы сүздә [в] авазы ишетелә?
а). тавык
б). велосипед.
- Ә хәзер эшләрегезне тикшерегез, үзегезгә билгеләр куегыз.
Тактадан җаваплар тикшерелә, үзләренә билге куялар.
0 хата – “5”
1-2 хата – “4”
3 хата – “3”
Нәтиҗә ясау. 
	Тестны чишәләр
	РУУГ: үзконтроль
ШУГГ: үз
мөмкинлекләреңне белү-белмәү чикләрен
чамалау.

	VI. Рефлексия. Уку эшчәнлегенә нәтиҗә
	- Сезгә дәрестә кайсы биремне эшләү җиңел булды?
- Кайсы бирем авыр булды?
- Үзегезнең эшчәнлегегезне ничәлегә бәялисез?

	Укучыларның җаваплары
	РУУГ: эш сыйфатына бәя бирә белү.
КУУГ: укытучыны тыңлау, сорауларга җаваплар бирү
ТБУУГ: нәтиҗә ясый белү

	VII. Өй эше
	1. Кагыйдәләрне кабатларга,
яңгыр, әдәпле сүзләренә аваз-хәреф анализы ясарга.
2. Кагыйдәләрне кабатларга, яңгыр, әдәпле сүзләре белән 2 җөмлә төзергә. 
	Өй эшен язып алу
	



